
				এই পাতাটির মুদ্রণ সংশোধন করা প্রয়োজন। 
ఛ :ు
তৎপরে ত্রিলোকের শাপ ও পাপজনিত অখিল ক্লেশরাশির ন্যায় অতিভীষণ একদল কুকুর আসিয়া তাহার পৃষ্ঠে নিপতিত হইল। ৪৮ ।
কুক্করগণ তাহার গ্রীবামুখ হইতে আরম্ভ করিয়া সমস্ত মাংস আকর্ষণ পূর্বক মত্ত হইয়া রুধির ও মাংস ভক্ষণ করিলে ঐ পুরুষ ক্ষয় প্রাপ্ত হইল ৷ ৪৯ ।
দিনন্তে পুনরায় সেই বিমান আবার আসিতেছে দেখিতে পাইলেন । সেই চারিট অপসর এবং সেই কান্তিমান পুরুষকেও তথায় দেখিতে পাইলেন । ৫০ ।
তৎপরে শ্রোণকোটিকৰ্ণ অত্যন্ত বিস্মিত হইয় তাহাকে জিজ্ঞাসা করিলেন । সখে একি আশ্চৰ্য্য দেখিতেছি বল । ৫১ ৷
তিনি এই কথা জিজ্ঞাসা করিলে বিমানস্থ পুরুষ তাহাকে বলিলেন । বয়স্য শ্রবণ কর । আমি তোমাকে জানি । তোমার নাম শ্রোণকোটিকর্ণ। তুমি পুণ্যবান। ৫২ ৷
আমি বাসবগ্রামে দুষ্কৃতী পশুপালক ছিলাম। আমি পশুগণের মাংস কৰ্ত্তন করিয়া বিক্রয় করিতাম । ৫৩ ৷
একদিন করুণানিধি আৰ্য্য কাত্যায়ন পিণ্ডপাতের জন্য আমার নিকট আসিয়াছিলেন। তিনি আমাকে কুকৰ্ম্ম হইতে নিবৃত্ত হইতে বলিয়াছিলেন । ৫৪ ৷
হিংসাকারী জনগণের নিজশরীরে দুঃসহ হিংসাময় ক্লেশ ছিন্নমূল ব্লক্ষের ন্যায় স্বয়ং পতিত হয় । ৫৫ ৷
এইরূপে কৃপালু কাত্যায়নকর্তৃক নিবারিত হইয়াও নিতান্ত অনাৰ্য্য আমি যখন পাপকাৰ্য্য হইতে বিরত হইলাম না তখন তিনি পুনশ্চ আমাকে বলিয়াছিলেন । ৫৬ ৷
যদি নিতান্তই তুমি নির্দয় হইয় দিবাভাগে হিংসা কর তাহা হইলে রাত্রিকালে আমার নিয়মানুসারে শীলসমাদান অর্থাৎ সদাচরণ গ্রহণ কর ॥৫৭

